ՏԵՂԵԿԱՆՔ-ՀԻՄՆԱՎՈՐՈՒՄ

«Հայաստանի Հանրապետության կառավարության 2002 թվականի հունիսի 6-ի N 886-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման նպատակահարմարության մասին

1. Որոշման ընդունման անհրաժեշտությունը (նպատակը)
«Հայաստանի Հանրապետության կառավարության 2002 թվականի հունիսի 6-ի  N 886-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումը պայմանավորված է «Խաչատուր Աբովյանի տուն-թանգարան» պետական ոչ առևտրային կազմակերպության ֆոնդի պահպանության, ուսումնասիրման և թանգարանային գործի  առավել ակտիվ կազմակերպման հանգամանքով:  

1. 1. Ներկա վիճակը և առկա խնդիրները
	«Խաչատուր Աբովյանի տուն-թանգարան» պետական ոչ առևտրային կազմակերպության թանգարանային ֆոնդը (թվով 636 թանգարանային առարկա) տնօրինում է Հայաստանի Հանրապետության մշակույթի նախարարությունը և յուրաքանչյուր եռամսյակ թանգարանից ստանում է ոչ ֆինանսական հաշվետվություն: Թանգարանային առարկաների վերականգնման, թվայնացման, ժամանակավոր ցուցահանդեսների և այլ մշակութային միջոցառումների կազմակերպումը մեծապես կնպաստեն թանգարանային գործունեության ակտիվացմանն ու այցելությունների աճի ավելացմանը: 
Հայաստանի Հանրապետության մշակույթի նախարարության ենթակայությամբ ներկայում գործում է ինը տուն-թանգարան և նախարարությունն ունի թանգարանային գործի` թանգարանային առարկաների վերականգնման, ամրակայման, ֆոնդային գործունեության, թանգարանային միջոցառումների կազմակերպման հարուստ փորձ, հետևապես «Խաչատուր Աբովյանի տուն-թանգարան» պետական ոչ առևտրային կազմակերպության տեղափոխումը ՀՀ մշակույթի նախարարության ենթակայություն կունենա իր դրական ազդեցությունը:

1. 2. Առկա խնդիրների առաջարկվող լուծումները
Որոշմամբ առաջարկվում է «Խաչատուր Աբովյանի տուն-թանգարան» պետական ոչ առևտրային կազմակերպությունը տեղափոխել Հայաստանի Հանրապետության մշակույթի նախարարության ենթակայություն, որն էլ ավելի կնպաստի թանգարանային առարկաների վերականգնմանը և թանգարանային գործի կազմակերպմանը: 

1.  Ակնկալվող արդյունքը
«Խաչատուր Աբովյանի տուն-թանգարան» պետական ոչ առևտրային կազմակերպության ֆոնդը իր եզակիությամբ ու արժեքով ունի խիստ կարևոր նշանակություն, և հարկ է դրա պահպանությունը, ուսումնասիրությունն ու հանրահռչակումն իրականացնել արդի թանգարանային աշխատանքների կազմակերպման պահանջներին  համարժեք:

ՏԵՂԵԿԱՆՔ
«Հայաստանի Հանրապետության կառավարության 2002 թվականի հունիսի 6-ի N 886-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերի ընդունման մասին

«Հայաստանի Հանրապետության կառավարության 2002 թվականի հունիսի 6-ի N 886-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնում:
				 
ՏԵՂԵԿԱՆՔ
«Հայաստանի Հանրապետության կառավարության 2002 թվականի հունիսի       6-ի N 886-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների մասին


«Հայաստանի Հանրապետության կառավարության 2002 թվականի հունիսի  6-ի N 886-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումը պետական բյուջեում ծախսեր և եկամուտներ չի առաջացնում:



